
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

2012 թվականի______-ի  N_____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ         

Հիմք ընդունելով <<Ավիացիայի մասին>> Հայաստանի Հանրապետության օրենքի 11-րդ հոդվածի 2-րդ և 12-րդ հոդվածի 9-րդ մասերը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի օգոստոսի  26-ի <<Քաղաքացիական և ռազմական ավիացիայի օդանավերի համատեղ բազավորման ու համատեղ օգտագործման աերոդրոմների օգտագործման կարգը և քաղաքացիական և ռազմական ավիացիայի օդանավերի համատեղ բազավորման աերոդրոմների ցանկը հաստատելու մասին>> N 1448-Ն որոշման N1 հավելվածում (այսուհետ` Հավելված) կատարել հետևյալ փոփոխություններն ու լրացումները.

1) Հավելվածի 6-րդ կետը.

ա. <<բազավորման>> բառից հետո լրացնել <<քաղաքացիական>> բառով.

բ. հանել <<և համատեղ օգտագործման>> բառերը.

գ. Լրացնել  նոր պարբերությամբ.

<<Համատեղ բազավորման ռազմական և համատեղ օգտագործման աերոդրոմներում թռիչք-վայրէջքների, թռիչքների աերոնավիգացիոն և օդերևութաբանական սպասարկումների, ինչպես նաև մատուցվող այլ օդանավակայանային ծառայությունների սակագները հաստատվում են Հայաստանի Հանրապետության պաշտպանության նախարարության կողմից:>>:  
2) Հավելվածի 7-րդ կետը շարադրել հետևյալ խմբագրությամբ.

<<Անկախ  օդանավի ազգային պատկանելիությունից` քաղաքացիական օդանավերով միջազգային կանոնավոր առևտրային և(կամ) ներքին կանոնավոր առևտրային օդային փոխադրումներ կարող են իրականացվել, եթե <<Ավիացիայի մասին>> Հայաստանի Հանրապետության օրենքի (այսուհետ` Օրենք) 11-րդ հոդվածի 2-րդ մասի համաձայն աերոդրոմը հանդիսանում է կառավարվող և Հայաստանի Հանրապետության կառավարությանն առըթներ քաղաքացիական ավիացիայի գլխավոր վարչության (այսուհետ` Գլխավոր վարչություն) սահմանած կարգով ապահովված է օդային երթևեկության (աերոնավիգացիոն) սպասարկման աերոդրոմային և աերոդրոմին մոտեցման կարգավարական ծառայություններով, ինչպես նաև սույն կարգի 9-րդ կետով սահմանված դեպքերում:>>:
3) Հավելվածի 8-րդ կետը շարադրել հետևյալ խմբագրությամբ.

<<Համատեղ բազավորման և համատեղ օգտագործման կառավարվող աերոդրոմներում օդային երթևեկության (աերոնավիգացիոն) սպասարկումն իրականացնում է Հայաստանի Հանրապետության կառավարության 2008 թվականի հունիսի 19-ի N 744-Ն որոշմամբ սահմանված կարգով Գլխավոր վարչության  կողմից թույլտվություն ստացած կազմակերպությունը:>>:

4) Հավելվածի 9-րդ կետը շարադրել հետևյալ խմբագրությամբ`
 Անկախ աերոդրոմի պատկանելությունից` քաղաքացիական օդանավերով կարող են միջազգային չվերթներ և ներքին օդային փոխադրումներ իրականացվել միայն այն համատեղ բազավորման կամ համատեղ օգտագործման աերոդրոմներից, որոնք համապատասխանում են Հայաստանի Հանրապետության օրենսդրությամբ սահմանված քաղաքացիական աերոդրոմներին ներկայացվող պահանջներին:

5) Հավելվածի 10-րդ կետում
ա.  հանել <<7-րդ և>> բառը.

բ. <<կետերով>> բառը փոխարինել <<կետով>> բառով:

6) Հավելվածի 12-րդ կետում <<7-րդ կետի>> բառերը փոխարինել <<6-րդ մասի>> բառերով:
7) Հավելվածի 17-րդ կետում <<օրենքի>> բառը փոխարինել <<Հայաստանի Հանրապետության օրենսդրության>> բառով:

8) Հավելվածի 20-րդ կետում` 

ա.<< և համատեղ օգտագործման>> բառերը փոխարինել <<քաղաքացիական>> բառով. բ. լրացնել նոր պարբերությամբ`

<<Համատեղ բազավորման ռազմական և համատեղ օգտագործման աերոդրոմներում ավիացիոն անվտանգությանն ուղղված միջոցառումները սահմանվում և ապահովվում են Հայաստանի Հանրապետության պաշտպանության նախարարության կողմից>>
9) Հավելվածի 21-րդ կետում <<2003 թվականի դեկտեմբերի 11-ի <<Հայաստանի Հանրապետությունում որոնման և փրկարարական ծառայությունների կազմակերպման ու համագործակցության կարգը հաստատելու մասին>> N1725-Ն>> բառերը փոխարինել 2008 թվականի սեպտեմբերի 11-ի <<Հայաստանի Հանրապետության կառավարության 2003 թվականի դեկտեմբերի 11-ի N1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկության այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին>> N1043-Ն>> բառերով:
10) Հավելվածի 22-րդ կետում.

ա. <<շահագործողի>> բառից հետո լրացնել << և Գլխավոր վարչության>> բառերով.

բ. հանել <<7-րդ և>> բառը.

գ. <<կետերով>> բառը փոխարինել <<կետով>> բառով:
2.  Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

           ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
         ՎԱՐՉԱՊԵՏ                                                  


Տ. Ս Ա Ր Գ Ս Յ Ա Ն  

Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը
<<Հայաստանի Հանրապետության կառավարության 2004 թվականի օգոստոսի 26-ի N1448-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման ընդունման անհրաժեշտությունը պայմանավորված է նրանով, որ`
1) Հայաստանի Հանրապետության կառավարության 2002 թվականի դեկտեմբերի 13-ի <<Հայաստանի Հանրապետությունում օդանավակայանային և թռիքների աերոնավիգացիոն սպասարկման սակագների հաստատման կարգը հաստատելու մասին>> N2074-Ն որոշման դրույթները տարածվում են քաղաքացիական օդանավակայանների վրա: 

Հայաստանի Հանրապետության կառավարության 2004 թվականի օգոստոսի 26-ի <<Քաղաքացիական և ռազմական ավիացիայի օդանավերի համատեղ բազավորման ու համատեղ օգտագործման աերոդրոմների օգտագործման կարգը և քաղաքացիական և ռազմական ավիացիայի օդանավերի համատեղ բազավորման աերոդրոմների ցանկը հաստատելու մասին>> N 1448-Ն որոշման N1 հավելվածի համաձայն համատեղ բազավորման ռազմական և համատեղ օգտագործման աերոդրոմներ են հանդիսանում Հայաստանի Հանրապետության պաշտպանության նախարարության աերոդրոմները: 
2) 2012 թվականի փետրվարի 27-ին ընդունված <<Ավիացիայի մասին>> Հայաստանի Հանրապետության օրենքում լրացումներ և փոփոխություններ կատարելու մասին>> ՀՕ-31-Ն Հայաստանի Հանրապետության օրենքով փոխված է կառավարվող աերոդրոմի սահմանումը: 
3) Հայաստանի Հանրապետության կառավարության կողմից սահմանվել են` <<Օդային երթևեկության կազմակերպման, աերոնավիգացիոն կապի և դիտարկման, աերոնավիգացիայի օդերևութաբանական ապահովման, աերոնավիգացիոն տեղեկատվության ծառայություններ իրականացնող կազմակերպություններին թույլտվություն տալու կարգը>>` հաստատված Հայաստանի Հանրապետության կառավարության 2008 թվականի հունիսի 19-ի N744-Ն որոշմամբ և <<Հայաստանի Հանրապետության կառավարության 2003 թվականի դեկտեմբերի 11-ի N1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկության այլ վտանգ սպառնալու դեպքում անհրաժեշտ միջոցառումների իրականացման կարգը>>` հաստատված Հայաստանի Հանրապետության կառավարության 2008 թվականի սեպտեմբերի 11-ի N1043-Ն: 
2. Ընթացիկ իրավիճակը և խնդիրները

1) 2012 թվականի փետրվարի 27-ի <<Ավիացիայի մասին>> Հայաստանի Հանրապետության օրենքում լրացումներ և փոփոխություններ կատարելու մասին>> ՀՕ-31-Ն Հայաստանի Հանրապետության օրենքի ընդունումից հետո Հայաստանի Հանրապետության կառավարության 2004 թվականի օգոստոսի 26-ի <<Քաղաքացիական և ռազմական ավիացիայի օդանավերի համատեղ բազավորման ու համատեղ օգտագործման աերոդրոմների օգտագործման կարգը և քաղաքացիական և ռազմական ավիացիայի օդանավերի համատեղ բազավորման աերոդրոմների ցանկը հաստատելու մասին>> N1448-Ն որոշման N1 հավելվածում կառավարվող աերոդրոմների սահմանումը չի համապատասխանում <<Ավիացիայի մասին>> Հայաստանի Հանրապետության օրենքին:
2) Համատեղ բազավորման և համատեղ օգտագործման կառավարվող աերոդրոմներում օդային երթևեկության (աերոնավիգացիոն) սպասարկում իրականացնող կազմակերպություններին ներկայացվող պահանջը լիարժեք չէ:
3. Տվյալ բնագավառում իրականացվող քաղաքականությունը

Իրավական ակտի նախագիծը չի ներառում պետական կառավարման համակարգում սկզբունքային փոփոխություններ:

4. Կարգավորման նպատակը և բնույթը

<<Հայաստանի Հանրապետության կառավարության 2004 թվականի օգոստոսի 26-ի N1448-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման ընդունման նպատակն է կանոնակարգելու համատեղ բազավորման և համատեղ օգտագործման աերոդրոմների շահագործման գործընթացը, այն համապատասխանեցնելով գործող օրենսդրությանը:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմում:

6. Ակնկալվող արդյունքը

7. <<Հայաստանի Հանրապետության կառավարության 2004 թվականի օգոստոսի 26-ի N1448-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման ընդունմամբ ակնկալվում է հստակեցնել համատեղ բազավորման և համատեղ օգտագործման աերոդրոմների շահագործման պայմանները, բարձրացնել թռիչքների անվտանգության ապահովման մակարդակը:

 Հայաստանի Հանրապետության 
կառավարությանն առընթեր
քաղաքացիական ավիացիայի 
գլխավոր վարչության պետ                                        
     
         Ա. Մովսեսյան
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ  

Ներկայացված որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսեր և եկամուտներ էական ավելացումներ կամ նվազումներ չեն նախատեսվում:

Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ





 Ա.Մովսեսյան
 

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

Ներկայացված որոշման նախագծի ընդունմամբ այլ իրավական ակտերի ընդունման անհրաժեշտություն չկա:

Հայաստանի Հանրապետության
կառավարությանն առընթեր 

քաղաքացիական ավիացիայի 

գլխավոր վարչության պետ





 Ա.Մովսեսյան


ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
Հասարակությանը նախագծի վերաբերյալ իրազեկումը կատարվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պաշտոնեական կայքէջի միջոցով:
Հայաստանի Հանրապետության
կառավարությանն առընթեր 

քաղաքացիական ավիացիայի 

գլխավոր վարչության պետ





 Ա.Մովսեսյան


Ց Ա Ն Կ
ԱՅՆ  ԻՐԱՎԱԿԱՆ ԱԿՏԵՐԻ ՎԵՐԱԲԵՐՅԱԼ, ՈՐՈՆՑ ՀԻՄԱՆ ՎՐԱ ՄՇԱԿՎԵԼ Է
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ
Ներկայացված Նախագիծը մշակվել է` հիմք ընդունելով հետևյալ նորմատիվ իրավական ակտերը.

1. <<Իրավական ակտերի մասին>> Հայաստանի Հանրապետության օրենքը:
2. <<Ավիացիայի մասին>> Հայաստանի Հանրապետության օրենքը:

3. Հայաստանի Հանրապետության կառավարության 2002 թվականի դեկտեմբերի 13-ի <<Հայաստանի Հանրապետությունում օդանավակայանային և թռիքների աերոնավիգացիոն սպասարկման սակագների հաստատման կարգը հաստատելու մասին>> N2074-Ն որոշումը:
4. Հայաստանի Հանրապետության կառավարության 2008 թվականի հունիսի 19-ի <<<<Օդային երթևեկության կազմակերպման, աերոնավիգացիոն կապի և դիտարկման, աերոնավիգացիայի օդերևութաբանական ապահովման, աերոնավիգացիոն տեղեկատվության ծառայություններ իրականացնող կազմակերպություններին թույլտվություն տալու կարգը հաստատելու մասին>> N744-Ն որոշումը:
5. Հայաստանի Հանրապետության կառավարության 2008 թվականի սեպտեմբերի 11-ի <<Հայաստանի Հանրապետության կառավարության 2003 թվականի դեկտեմբերի 11-ի N1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկության այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին>> Հայաստանի Հանրապետության կառավարության N1043-Ն որոշումը: 
Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ





 Ա.Մովսեսյան


ԻՐԱՎԱԿԱՆ – ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ >> 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ
Ներկայացված որոշման Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմի իրավաբանական բաժնում և համապատասխանում է Հայաստանի Հանրապետության օրենքներով և այլ իրավական ակտերով սահմանված պահանջներին:

Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության աշխատակազմի
իրավաբանական բաժնի պետ





 Լ. Ջանիբեկյան
ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 26-Ի N 1448-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ >> 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  

ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	ՀՀ Ֆինանսների նախարարություն

02.10.12թ., 1/4.5-3/12781-12
	Առաջարկություններ և դիտողություններ չկան
	Առաջարկություններ և դիտողություններ չկան
	

	ՀՀ Ազգային անվտանգության խորհուրդ 

10.10.12թ. NԱԽ-1/1029
	Առաջարկություններ և դիտողություններ չկան
	Առաջարկություններ և դիտողություններ չկան
	

	ՀՀ պաշտպանության նախարարություն

26.10.12թ. NՊՆ/5/Օ-1633
	Առաջարկություններ և դիտողություններ չկան
	Առաջարկություններ և դիտողություններ չկան
	

	ՀՀ արդարադատության նախարարություն

09.11.2012թ.

N01/7003-12
	1. Նախագծի 1-ին կետի 3-րդ ենթակետի «ա» և «բ» պարբերություն-ներով նախատեսվում է հավելվածի 8-րդ կետի առաջին և երկրորդ նախադասություններում  կատարել փոփոխու-թյուններ: Հետևապես առաջարկում ենք 1-ին կետի 3-րդ ենթակետը շարադրել հետևյալ խմբագրությամբ. «3) Հավելվածի 8-րդ կետը շարադրել հետևյալ խմբագրությամբ»:

2. Նախագծի 1-ին կետի 3-րդ ենթակետի «բ» պարբերությունում «19. 06.2008թ» թվերն ան-հրաժեշտ է փոխարինել «2008 թվականի հունի-սի 19-ի» բառերով` նկա-տի ունենալով «Իրավա-կան ակտերի մասին» Հայաստանի Հանրա-պետության օրենքի   45-րդ հոդվածի պահանջ-ները:

3. Նախագծի 1-ին կետի 5-րդ ենթակետի «ա» պարբերությունում  «7-րդ» բառերի փոխարեն անհրաժեշտ է նշել «7-րդ և» բառերը: Նույն դիտողությունը վերա-բերում է նաև 10-րդ ենթակետին:

4. Նախագծի 1-ին կետի ենթակետերի համարա-կալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդված-ների պահանջներին:

5. Նախագիծն անհրա-ժեշտ է համաձայնեցնել ՀՀ պաշտպանության նախարարության հետ:
	Ընդունվել է
Ընդունվել է

Ընդունվել է

Ընդունվել է

Ընդունվել է


	Նախագիծը լրամշակվել է
Նախագիծը լրամշակվել է

Նախագիծը լրամշակվել է

Նախագիծը լրամշակվել է
Պաշտպանության նախարարության կարցիք
 NՊՆ/510-1633

առ 26.10.12թ.

	ՀՀ Նախագահի աշխատակազմ

26.11.2012թ.

NՀՂ-2129
	Առաջարկություններ և դիտողություններ չկան
	Առաջարկություններ և դիտողություններ չկան
	


